
Аннотация Илимий эмгек азыркы мезгилдеги актуалдуу маселердин бири - үй-бүлө 

курууга даярдоонун теориялык аспек- тилерине арналган. Үй-бүлө курууга даярдоонун 

тарыхий зарылчылыгы белгиленген. Мындан тышкары, жаш үй- бүлөөлөрдүн ажырашып 

кетүүсүн факторлору каралган. 

Аннотация. В настоящее время одним из актуальных вопросов - теоретические 

аспекты, предназначенные к подготовке создание семьи. Установлены исторические 

необходимост к подготовке молодежи на создание семьи. Кроме этого, рассмотрены 

факторы развода молодой семьи. 

Abstract. Currently, one of the most pressing issues, theoretical aspects, designed to prepare a 

family. Established historical need to prepare young people for family creation. In addition, it 

considers factors of divorce of young families. 

Балдарга тарбия берүү - эң маанилүү иштердин бири. Ар бир жаш наристе келечекте 

инсан, коомдун мүчөсү. Коомдун мүчөсү жакшы тарбияланган инсан болсо, коом тарбиялуу, 

коом таза болот. Албетте ар бир элдин өзүнүн өзгөчөлүгү, өз баалуулугу, өз маданияты, дини, 

каада-салты, тили бар. Ошол элде коомду коом, улутту улут кылган эң керектүү асыл са- 

паттар ар бир инсанда болмоюн, өз элине, мекенине сүйүү болушу мүмкүн эмес. Биз 

тарбиялоодо эң мыкты, жакшы адеп- ахлактуу, ыймандуу, адамкерчиликтүү, кандай гана 

экономикалык жана башка жагдай болбосун өзүн татыктуу алып жүрө ала турган инсанды 

тарбиялоого көңүл буруубуз керек. 

Россия Федерациясынын этнопедагогу Г.Н.Волковдун “Эң күчтүү, эң таасирдүү 

педагогика - элдик педагогика, ал эми тарбиячылардын мыктысы- эл”деген таамай сөздөрү 

талашсыз. Азыркы келечек муундарды улуттук баалуулуктар менен азыктандырып, 

коомубуздагы саясий,социалдык-экономикалык өзгөрүштөрдү туура түшүнгөн жана учурдун 

талабына ылайык тарбиялоо маанилүү [2, 406]. 

Бүгүнкү жашоо-турмушубузда жаман жосундуу жүрүш-турушу,кылык-жоругу, орой 

мамилеси, тескери адаттары бар жаштардын көбөйүшү, үй-бүлөлөрдүн бузулушунун күн 

санап өсүп баратышы, көкүрөк өйүткөн маселелердин бири. 

Акыркы мезгилде ажырашуулардын саны көбөйүп бара жаткандыгы - жаштардын 

канчалык деңгээлде үй-бүлөөдө тынч, ырахатта, же болбосо азап чегүү жашап жаткандыгын 

кандайдыр бир деңгээлдеги көрсөткүчү болуп саналат. Негизинен акыркы 10 жыл ичинде 

республикадагы ажырашуулардын саны статистикалык маалыматтар боюнча 2005-жылда 

6097, 2014-жылы 9235 болуп 1,5 эсеге өскөн. Белгилей кетүүчү факт, региондор боюнча 

көрсөткүчтөр айырмаланган: Чүйдө - 2081, Жалал-Абадда - 1378, Ошто - 1368,Таласта - 403ал 

эми Нарында - 419 болгон. Ошондой эле, үй-бүлө куруу боюнча 2014-жылда Ош облусунда 

12977, Жалал-Абад облусунда 10898, ал эми Чүй облусунда 7536 нике катталган. 

Ажырашуунун алгачкы себеп- тери адатта үй-бүлөдөгү келишпестик, чыр-чатак, бири-бирин 

сыйлабоо, жактырбоо, жаман көрүү менен байланышта болот. Ажырашуу жалгыз гана эки 

адамга эмес,үй-бүлөө мүчөлөрүнө,коомго, эки жубайдын туугандарына да терс таасирин 

тийгиз- бей койбойт. Ажырашуунун дагы бир себеби, көптөгөн адамдар ойлогондой 

жылдыздары келишпегендик, каражат жетишпе- гендик, эки адамдын терс мүнөздөрү эмес, 

коомдун тескери таасири болушу толук ыктымал. Ажырашуунун дагы бир фактору 



жаштарга өз убагында турмуш жөнүндө туура тарбиянын берилбей калышы. Ошондуктан 

жаштарга үйлөнөөрдөн мурда эң кеңири, күчтүү руханий, ахлактык, ар тараптуу турмушка 

даярдоо тарбиясын берүү керек. Ар тараптуу турмушка даярдоо тар- биясынын эң биринчи 

баскычындакыргыз элинин үй-бүлөнүн орду тургандыгын элдик оозеки чыгармаларын 

колдонууга болот. “Үй - ээси менен, баш - мээси менен”, “Ынтымак бар үйдө - ырыс бар”, 

”Ата жакшы - уул жакшы, эне жакшы - кыз жакшы”, “Уядан эмнени көрсө, учканда ошону 

алат”, “Баланын тентек болгону - үйүнөн”, ”Ата көргөн - ок жонор, эне көргөн - тон бычар” 

ж.б. макал-лакаптар алгачкы тарбия үй-бүлөдөн, ата-энеден алынаарын баса белгилеп, улуу-

кичүүнүн, ага- ининин, эже-сиңдинин, тууган ортосундагы мамилелерге көп көңүл бөлүшкөн 

[1]. 

Үй-бүлөдөгү тарбиялоо проблемалары А. Кунанбаевдин, И. Алтынсариндин, А. 

Байтурсуновдун, А.И. Ильиндин, Я.А. Коменскийдин, А.С. Макаренконун, В.С. 

Сухомлинскийдин, Л.Н. Толстойдун, К.Д. Ушинскийдин, А.С. Хомяковдун, Л.А. 

Головейдин, И.В. Дубровинанын, В.В. Зацепинанын, В.А. Зенченконун, Е.И. Казакованын, 

А.К. Колеченконун, Р.С. Немованын, Р.В. Овчарованын ж.б. эмгектеринде ачылган. Ал эми, 

Кыргыз Республикасында үй-бүлө курууга даярдоо маселеси диссертациялык изилдөөнүн 

предмети боло элек, бирок анын айрым бир маселери жалпы адеп-ахлактык тарбиялоо, 

эстети- калык тарбия жана башка тарбиялоолордо каралган. 

Үй-бүлө деген адамдын өмүрүндөгү эң маанилүү нерсе. Үй-бүлөнүн максаты - эки 

жарым биригип бир бүтүн болуу, болгондо да бири-биринин кемчилигин толуктап, анча-

мынча кемчилдигине көңүл бурбай, негизги нерселерде гана бири- биринин купулун 

толтурса, эки адам бирине-бири шайкеш бир бүтүндүккө айланат. 

Эки адамдын жашоосу үчүн бир эле сүйүү эмес мээримдүүлүк да зарыл. Эки адам баш 

кошкондо бирине-бири жөлөк, мээрман, чыныгы дос, шерик, бир тууган, бир ой, бир 

максатты көздөгөн жуптардан болуулары зарыл. Ошол себептен үйлөнө турган адам алыскы 

“турмуш” деп аталган чоң сапарга чыгып баратканда өзүнө ылайыктуу, күлк-мүнөзү, 

иштермандыгы, адамкерчилиги, сабырдуулугу, чыдамкайлыгы жагынан төп келе турган 

жолдош тандап алуусу зарыл. Адамдын жакшысы же жаманы оор сапарда билинет. 

Жакшылыкта, барчылыкта, токчулукта бардык адамдар эле жакшы көрүнөт, оорчулук, 

кыйынчылык келгенде гана адамдын кандай экени билине баштайт. 

Бирок азыркы жаштар көбүнчө байлыгына, чырайына, же жаштыгын карап эле үйлөнүп 

же турмушка чыгып андан көп өтпөй эле бири-бирине жат болуп, жек көрүшүп, бири-

биринен жаа боюкачып жатышпайбы. 

Элибизде: “Биринчи байлык ден соолук, экинчи байлык ак жоолук”-дейт. Ошон үчүн 

үйлөнөөрдө эң кылдаттык менен терең ойлонуу зарыл.Үй-бүлөө тынч,бакубат жашоо 

үчүн,үй-бүлөөдө жашоо эрежесин, ар ким өзмилдетин, ордун жакшы билиши керек, үй-

бүлөө адебин сакташ керек. Ошол эрежелерди билбей же сактабагандын негизинде көп үй-

бүлө бузулууга дуушар болот. 

Ата-энелер жана балдардын ортосундагы үй-бүлөлүк мамилелерде педагогикалык жана 

психологиялык билимди пай- далануу маанилүү. Балдардын жаш курактык өзгөчөлүктөрүн 

эсепке алуу менен, тарбиялоо методдорунунсоциалдык жана жалпы психологиянын 

негиздерин өзүнө камтыйт [3]. 

Үй-бүлөнүн тарбиялык функциясы, аталык жана энеликжеке муктаждыктарын 

канааттандыруудан турат: Балдар менен баарлашууда, ата-энелер тарбияны иш жүзүнө 

ашырат. Үй-бүлөнүн чарбалык-турмуш-тиричилик функциялары төмөндөгүдөй түзүлөт: үй-

бүлө мүчөлөрүнө материалдык муктаждыктарын канааттандыруу, алардын саламаттыгын 

сактоого көмөк көрсөтүү, үй-бүлөнүн эмоционалдык функциясы канааттандырууга, анын 

мүчөлөрүнүн болгон муктаждыктарын жактыруу, сыйлоо, таануу, эмоциялык колдоо, 

психикалык коргоо. Бул функция коомдун активдүү мүчөлөрүнүн эмоционалдык 

турукташтыруусун камсыз кылат, алардын психикалык ден соолугун сактоого көмөк 

көрсөтөт. Руханий (маданий) баарлашуу функциясы - биргелешип муктаждыктарын 

канааттандыруу, өз ара руханий байууга - коомдун мүчөлөрүнүн руханий өнүгүшүнө негизги 



ролду ойнойт. 

